
შესავალი 

წინამდებარე გეოლოგიური დასკვნა შეეხება გურჯაანისა და საგარეჯოს 

მუნიციპალიტეტებში, სოფ. ველისციხიდან სოფ. კაკაბეთამდე (ცენტრალურ მაგისტრალამდე 

სოფ. ჭერემის გავლით) გზის რეაბილიტაციისა და მდ. ჭერემის ხევზე ორი ახალი სახიდე 

გადასასვლელის მშენებლობის დეტალური საპროექტო-სახარჯთაღრიცხვო დოკუმენტაციის 

შედგენის მომსახურების ფარგლებში ჩატარებულ საინჟინრო-გეოლოგიურ კვლევას, სსიპ 

„საქართველოს მუნიციპალური განვითარების ფონდსა“ და შპს „აბსოლუტ სერვისს“ შორის 

08.04.2019 წ. გაფორმებული ხელშეკრულების შესაბამისად (ხელშეკრულების ნომერი 

#GOG/ET/C/045). 

აღნიშნული საკითხის გადაწყვეტისათვის შესწავლილი იქნა არსებული საფონდო მასალა, 

ამავდროულად ჩატარდა საველე გეოლოგიური კვლევები: გაიბურღა 94 ერთეული 

ჭაბურღილი, ამოღებული ნიმუშები შეიფუთა ადგილზე სათანადო წესების მიხედვით და 

გადაიგზავნა შპს „აბსოლუტ სერვისის“ აკრედიტებულ ლაბორატორიაში (აკრედიტაციის 

მოწმობა GAC-TL-0232), სადაც ჩატარდა სათანადო კვლევები და განისაზღვრა ტერიტორიის 

ამგები ქანების ფიზიკურ-მექანიკური თვისებები. 

გამოყენებული სტანდარტები: 

ISO/TS 17892-2004 (ნაწ. 1,2,3,12);  BS EN 1377:1990 (ნაწ. 2,4);  BS EN 13286:2010 (ნაწ. 4,47); ГОСТ 

24143; ASTM D 7214-14, 2850-03a, 1556-15. 

СНиП  1.02.07-87 -  საინჟინრო გამოკვლევები მშენებლობისთვის; 

СНиП  02.01.08 - შენობა-ნაგებობათა ფუძეები; 

პნ 01.05-08 - სამშენებლო კლიმატოლოგია; 

პნ 01.01.-09 - სეისმომედეგი მშენებლობა; 

სახსტანდარტი 25100-82 გრუნტების კლასიფიკაცია. 

ბურღვითი სამუშაოების შესრულება უზრუნველყო ჯგუფმა, რომლის შემადგენლობა და 

აღჭურვილობა შემდეგია: 

ჯგუფის შემადგენლობა: 

 ინჟინერ-გეოლოგი – 1 ადამიანი 

 ბურღვის ოსტატი – 1 ადამიანი 

 დამხმარე – 1 ადამიანი 

 მძღოლი – 1 ადამიანი 

აღჭურვილობა: 

 კომპრესორი – 1 ცალი 

 მაღალი გამავლობის მანქანა  TOYOTA LAND CRUISER  - 1 ცალი 

 საბურღი მექანიზმი УРБ2Д3 , დამონტაჟებული მაღალი გამავლობის ავტომობილი 

УРАЛ-ზე – 1 ცალი 

საველე პირობებში გაბურღვითი სამუშაოები განხორციელდა 2019 წელს სვეტური ბურღვის 

მეთოდით УРБ2Д3 საბურღი მექანიზმის მეშვეობით. 

 

 

 

 

 

 



 

რაიონის კლიმატური პირობები 

საქართველოს ეკონომიკური განვითარების მინისტრის 2008 წლის 25 აგვისტოს №1/1743 

ბრძანებით სამშენებლო კლიმატოლოგიის დამტკიცების შესახებ, შესასწავლი მონაკვეთი 

(სამშენებლო გზის დერეფანი) ხასიათდება შემდეგი კლიმატური პირობებით: 

1. გურჯაანი სიმაღლე ზღვის დონიდან  415 მეტრი, ბარომეტრული წნევა 970 ჰპა; 

2. სამშენებლო კლიმატური დარაიონების მიხედვით IIბ ქვე რაიონში; 

3. ჰაერის ტემპერატურა: წლის საშუალო 12.4 C 0, აბსოლიტური მინიმუმი მინუს 26 C0, 

აბსოლიტური მაქსიმუმი 35 C 0; 

4. ჰაერის ფარდბოითი ტენიანობა (%) ყველაზე ცივი  თვის _ 69 , ყველაზე ცხელი თვის 

_ 51 C 0; 

5. ჰაერის წყლის ორთქლის პარციალური  წნევა, წლის საშუალო 11.6 ჰპა; 

6. ნალექების რაოდენობა წელიწადში 802 მმ , ნალექების დღეღამური  მაქსიმუმი 84 მმ; 

7. თოვლის საფარის წონა _ 0.50 კპა, თოვლის საფარი დღეთა რიცხვი _ 25; 

8. ქარის წნევის ნორმატიული მნიშვნელობები  Wo 5 წელიწადში  ერთხელ _ 0.23, Wo 15 

წელიწადში ერთხელ _ 0.30 კპა 

კლიმატური რუკები მოცემულია დანართის სახით 

სეისმიკა 

საქართველოს  ეკონომიკური განვითარების მინისტრის 2009 წლის 7 ოქტომბრის №1-112284 

სამშენებლო ნორმების და წესების - „სეისმომდები მშენებლობა“ პნ 01.01-09 მიხედვით 

საკვლევი ტერიტორია მიეკუთვნება: 

 სამშენებლო მოედნის სეისმურობის შეფასებისას განხორციელდა ცხრილი 1-ის 

გამოყენებით; 

 გრუნტის კატეგორია სეისმური თვისებების მიხედვით - II; 

 ჩვენს შემთხვევაში სეისმურობა 9 ბალი 

 თიხოვანი გრუნტების კონსისტენციის მაჩვენებელი IL≤0.5 ფორიანობის 

კოეფიციენტით  E<0.9 თიხებისა და თიხნარებისთვის განივი ტალღის გავრცელების 

საშუალო სიჩქარე Vs= 300÷800 მ/წმ. 

 დატვირთვის სახეობა დროებით ხანმოკლე (საფარზე), თანწყობის კოეფიციენტის 

მნიშვნელობა 0,5. 

 ბალი (MSK სკალა) – 9 

 სეისმურობის უგანზომილებო კოეფიციენტი A-0,24 

 

რაიონის გეომორფოლოგიური პირობები 

რელიეფის თავისებურებების, გეოლოგიური აგებულების, ნიადაგური საფარის და 

ჰიდროგეოლოგიური პირობების მიხედვით მდ. ალაზნის წყალშემკრები აუზის ზემო წელის 

ტერიტორია ორ მთავარ - ზედა და ქვედა ნაწილებად უნდა დაიყოს. ამასთან, ზედა ნაწილი 

მოიცავს კავკასიონის სამხრეთ ფერდობის ტერიტორიას, მდ. ალაზნის სათავეებიდან 

რაიონულ ცენტრ ახმეტამდე, ხოლო ქვედა ნაწილი, ახმეტა-თელავის მონაკვეთი 

წარმოადგენს ალაზნის ველის ჩრდილო-დასავლეთ დაბოლოებას. აღნიშნული დაყოფის 

შესაბამისად, განსახილველი ტერიტორიის ფარგლებში მკაფიოდ გამოიყოფა ორი მსხვილი, 

ერთმანეთისგან მკვეთრად განმხოლოებული გეომორფოლოგიური ერთეული: დიდი 

კავკასიონის სამხრეთ ფერდობის (კახეთის ფარგლებში) ზონა; მთათაშორისი დაბლობის 

(ალაზნის ველი) ზონა. 

პირველი ზონა შესასწავლი ტერიტორიის 4/5-ს მოიცავს. იგი აგებულია დიდი სიმძლავრის 

იურული და ცარცული ნალექების წყებით, რომელშიც ინტენსიურად დისლოცირებული და 

სამხრეთისკენ გადაყირავებული ფლიშური ფაციესი სჭარბობს. ეს ზონა ტიპური მთიანი 



 

ქვეყანაა, რომელიც ამჟამადაც აზევების სტადიაში იმყოფება. აზევება წყვეტილი, 

დიფერენცირებული პროცესია, რაზეც მრავალრიცხოვანი მოსწორებული ზედაპირების 

არსებობა მიუთითებს. ზედაპირები სხვადასხვა აბსოლუტურ ნიშნულებზეა განლაგებული, 

რაც რელიეფის სართულისებურ ფორმას განაპირობებს. რელიეფის ჩამოყალიბების ძირითად 

ფაქტორებად კავკასიონის სამხრეთ ფერდობის ფარგლებში გვევლინება ინტენსიური 

მდინარეული ეროზია და დესტრუქცია, რომლის დროსაც რელიეფის ლოკალური 

თავისებურებები ამგები ქანების გამოფიტვისადმი მდგრადობით არის განპირობებული. აქ 

განვითარებული თიხა-ფიქლების, ქვიშაქვების, კირქვების და მერგელების სხვადასხვა 

ანტიეროზიული მდგრადობა განსაზღვრავს ადგილმდებარეობის რელიეფის ტიპს. 

გარკვეული როლი ეკუთვნის აგრეთვე მეწყრულ პროცესებს, რომლებიც ფართოდ არის 

გავრცელებული ქვედა და შუა იურის თიხა-ფიქლების არეალში. კავკასიონის მთავარი ქედი 

ჩრდილო-დასავლეთიდან სამხრეთ-აღმოსავლეთისკენ არის გადაჭიმული. კახეთის 

კავკასიონის ფარგლებში მთავარ ქედზე არსებული მწვერვალებიდან აღსანიშნავია ბორბალო 

(2901 მ), მათურას მთა (3074 მ), ჭანჭახი (2931 მ), დიდი ბორბალო (3294 მ) და სხვ.  ღრმა 

ეროზიის გამო მთავარი ქედი მრავალ მეორეხარისხოვან ქედებად არის დანაწევრებული, 

რომლებიც ფერდობებიდან მომდინარე ნაკადების წყალგამყოფებს წარმოადგენს. ასე 

მაგალითად: კახეთის ქედი, რომელსაც ახმეტის რაიონში გომბორის ქედს უწოდებენ, 

წყალგამყოფია მდინარეების იორის და ალაზნის წყალშემკრებ აუზებს შორის. ლაგანის 

მთასთან იწყება წოვის მთების ქედი, რომელიც წყალგამყოფია მდინარეებს ილტოსა და 

ალაზანს შორის. სპეროზას ქედი ერთმანეთისაგან გამოჰყოფს მდ. ალაზნის და მდ. 

სამყურისწყლის ხეობებს, ხოლო ნაქერალას ქედი წყალგამყოფია მდინარეების ალაზნისა და 

სტორის ხეობებს შორის. მთავარი ქედიდან გამომავალი წყალგამყოფი ქედების განშტოებები 

ძირითადად ჩრდილო-აღმოსავლეთიდან სამხრეთ-დასავლეთისკენ მიემართება და 

თანდათანობით დაბლდება ამავე მიმართულებით. მაღალმთიანი რელიეფი 

დამახასიათებელია საკვლევი ტერიტორიის უმეტესი ნაწილისთვის და წარმოდგენილია 

ღრმად დანაწევრებული, ეროზიული და ეროზიულ-დენუდაციური ტიპით, რომელიც 

განვითარებულია შუა და ზედა ლიასის თიხა ფიქლების და ქვიშაქვა-ფიქლებრივი წყებების 

დანაოჭებულ სუბსტრატზე. ალაზნის დეპრესიის ზონა, რომელიც საკვლევ ტერიტორიაზე 

ჩრდილო-დასავლეთი დაბოლოებით შემოდის, მკვლევართა აზრით, თანამედროვე 

კონტინენტურ გეოსიკლინს წარმოადგენს. მას თანდათანობითი გაღუნვის ტენდენცია 35 

ახასიათებს, რასაც ნალექების მდგრადი აკუმულაცია მოსდევს. საკვლევ ტერიტორიაზე 

ალაზნის ველის აბსოლუტური სიმაღლეები 350 – 450 მ-ის ფარგლებში იცვლება. დეპრესია 

ამოვსებულია მძლავრი (500 მეტრამდე სისქის) მეოთხეული წარმონაქმნებით, რომლებსაც 

ქვეშ ზედა იურა - ქვედა ცარცის კარბონატული ფლიშის წყება უდევს. ალაზნის მთათაშორისი 

დეპრესიის ფარგლებში მთავარ რელიეფწარმომქმნელ პროცესს გვერდითი ეროზია 

წარმოადგენს, რომლის გავლენითაც მეოთხეული ასაკის ალუვიურ-პროლუვიურ 

კენჭნარებსა და თიხნარებზე სუსტად დახრილი, ტერასირებული, აკუმულაციური რელიეფი 

არის განვითარებული. მდ. ალაზნის მარცხენა შენაკადების განიერ მარაოსებრ გამოტანის 

კონუსებს ერთმანეთისგან სამკუთხა ფორმის კონუსთაშორისი სივრცეები გამოჰყოფს, 

რომლებიც ასევე მდ. ალაზნისკენ არის დახრილი. განსახილველი რაიონი ხშირი 

ჰიდროგრაფიული ქსელით ხასიათდება. მდ. ალაზანთან ერთად მისი მარცხენა შენაკადები, 

რომლებიც მთავარი კავკასიონის კალთებზე იწყება, წყალუხვობით ხასიათდება. საკმაოდ 

დიდია ამ მდინარეების წყალშემკრები აუზების ფართობებიც. ფარდობითი სიმაღლეების 

მკვეთრი დაცემა (1500–2000 მ) მდინარეების შედარებით მცირე სიგრძეზე (20 კმ-მდე) 

განაპირობებს ხეობების მნიშვნელოვან გრძივ ქანობს და როგორც შედეგს, ამ მდინარეების 

უზარმაზარ დენუდაციურ ზემოქმედებას. ამ ტერიტორიაზე გვხვდება განვითარების ყველა 

სტადიაზე მყოფი მდინარეები – საწყისი სტადიიდან საბოლოოდ განვითარებულამდე 



 

ჩათვლით. რაიონის მნიშვნელოვან ჰიდროგრაფიულ ერთეულებს შორის აღსანიშნავია 

მდინარეები ილტო, ალაზანი, სტორი, დიდხევი, ლოპოტა, ინწობა და სხვ. საკუთრივ ქ. 

თელავი კახეთის (ცივ-გომბორის) ქედის ჩრდილოეთ, დადაბლებულ კალთებზე არის 

გაშენებული. კახეთის ქედს საერთო კავკასიური მიმართება აქვს, ჩრდილო-დასავლეთიდან 

სამხრეთ-აღმოსავლეთისკენ. მაქსიმალური აბსოლუტური ნიშნულებით მთა გომბორი (1841 

მ) და მთა ცივი (1965 მ) ხასიათდება. ქედის კალთები მრავალრიცხოვანი მდინარეების 

ხეობებით არის დასერილი, როგორიცაა მდ. ალაზნის მარჯვენა შენაკადები კისის ხევი, 

თელავის ხევი, თურდოს ხევი და ა.შ. 

ტექტონიკა 

საქართველოს ტერიტორიის ტექტონიკური დარაიონების მიხედვით საძიებო ტერიტორია 

მიეკუთვნება დიდი კავკასიონის სამხრეთ ფერდის ნაოჭა სისტემას. ყველაზე ადრინდელი 

გეოლოგიური ასაკის ქანები ძირითადად წარმოდგენილიამეტამორფოზირებული 

ფელიტებით, თიხაფიქლების, კვარციტებით, კონგლომერატებით, მარმარილოთი (ზედა 

პალეოზოი ტრიასი). მდინარე სტორის ღრმა ხეობაში აღნიშნული ასაკის ქანები 

წარმოდგენილია არკოზული ქვიშაქვებით, კვარციტებით, ბრექჩიებით, კონგლომერატებით 

და მათთან გადაფენილი ქვიშაქვებით, მრავალრიხოვანი დიაბაზების და პორფირიტების 

გამოსავლებით. მათი გამოსავალი ვრცელდება 3-4კმ. (გაშიშვლება ძირითადი ქანების 

ვიზუალურად ფიქსირდება თორღვაის აბანოს ხიდთან). 

კავკასიის რეგიონის ტექტონიკური აგებულება უპირველეს ყოვლისა განპირობებულია  მისი 

ადგილმდებარეობის გამო - ევრაზიისა და აფრიკა-არაბეთის ფილებს შორის. ამ ორი 

ტექტონიკური ფილის შეჯახების შედეგად წარმოიშვა შედარებით ფართო კონტინენტალური 

ზონა. აჭარისწყლის ჰიდროელეტრო სადგურების კასკადის პროექტი სწორედ ამ ზონაში 

მდებარეობს. რეგიონში გამოიყოფა ექვსი მთავარი ტექტონიკური ერთეული (სურათი). ისინი 

შედგებიან პლატოებისგან, ნაოჭა-ნასხლეტი მთათა სარტყელებისგან, ოფიოლიტური 

სარტყელისგან, ამიერკავკასიის მასივისა და მასთან დაკავშირებული მთისწინეთისა და 

ნეოგენ-მეოთხეული სუბაერული ვულკანოგენებისგან. აჭარისწყლის ჰიდროელექტრო 

სადგურების კასკადის პროექტი მდებარეობს აჭარა-თრიალეთის ნაოჭა-ნასხლეტი მთის 

სარტყელზე. 

სურათი . კავკასიის რეგიონალური ტექტონიკური რუკა 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

ამ პერიოდის დასასრულისთვის, ცარცული პერიოდის დროს (145-65 მილ. წლის წინ) აჭარის 

რეგიონი მოიაზრებოდა ტექტონიკური ფილების მოძრაობის შედეგად წარმოქმნილი ღრმა 

ქვაბულის მცირე ნაწილად, რომლის შედეგად წარმოქმნილ აუზს აჭარა-თრიალეთის აუზი 

ეწოდება. პალეოცენიდან (65,5-56 მილ. წლის წინ) ეოცენის დასასრულამდე (33 მილ. წლის წინ) 

აუზში გაჩნდა ბაზალტური ვულკანოგენების და ტერიგენული და ტუფოგენური 

ტურბიტიდების ნალექები, რომლებიც ჩამოყალიბდა ძირითადი ქანების სახით და რომლებიც 

ამჟამად გვხვდება აჭარის რეგიონში. ტეტისის (პალეოგეოგრაფიული ზღვა) დახურვის შემდეგ, 

ადრეული ოლიგოცენის დროს (33 მილ. წლის წინ) დაიწყო კავკასიის ოროგენული 

განვითარება. ევრაზიისა და აფრიკა-არაბეთის ფილების შეჯახების შედეგად აჭარა-

თრიალეთის აუზი გადაიქცა მთათა სისტემად, რომლის ეროდირებული ფორმა დღესაც 

ადვილი შესამჩნევია. არათანაბარი ტექტონიკური შეჯახების და აფრიკა-არაბეთის ფილის 

სოლისებური ფორმის გამო ოროგენულ სარტყელს თაღოვანი ფორმა გააჩნია (რომელიც 

ცნობილია ოროკლინარული მრუდის სახელით) მცირე კავკასიონის ნაწილზე, რომელიც 

მოიცავს საქართველოს, ჩრდილოეთ თურქეთს, სომხეთს და აზერბაიჯანს.  ოროკლინარული 

გამრუდების შედეგად დასავლეთ მხარეს (ანუ საქართველოს და ჩრდილო-აღმოსავლეთ 

თურქეთში), ჩრდილო-აღმოსავლეთით და სამხრეთ-დასავლეთით, ხოლო აღმოსავლეთის 

მხარეს (ანუ სომხეთსა და აზერბაიჯანში) სამხრეთ-აღმოსავლეთით და ჩრდილო-

დასავლეთით ტექტონიკური სტრუქტურები წარმოიქმნა. ოროკლინარულმა გამრუდებამ, 

მცირე კავკასიის ჩრდილოეთ ნაწილის სხვა ტექტონიკურ რეჟიმებთან ერთად, გამოიწვია 

კიდევ რამოდენიმე ტექტონიკური სტრუქტურის ფორმირება, რომლებიც აჭარა-თრიალეთის 

ტექტონიკური ერთეულის მოპირდაპირედ მდებარეობენ. ჩრდილოეთით მდებარე ნასხლეტი 



 

ზონები წარმოდგენილია შემდეგით: ციცაბო აუზები (დასავლეთ ჩრდილო-დასავლეთი - 

აღმოსავლეთ სამხრეთ-აღმოსავლეთის ორიენტაციის); ნასხლეტები (დასავლეთ 

ჩრდილო-დასავლეთი - აღმოსავლეთ სამხრეთ-აღმოსავლეთის ორიენტაციის, 

სამხრეთის დახრის კუთხით და აღმოსავლეთი-დასავლეთ-ჩრდილოეთი დახრის 

კუთხის მქონე ნასხლეტები); ნაოჭთა სისტემა (აღმოსავლეთ-დასავლეთის 

მიმართულების ღერძი). ჰორიზონტალური მიმართულებით გადანაცვლებული 

ფენები სამხრეთისკენ შედგება შემდეგით: ჰორიზონტალური მიმართულებით 

გადანაცვლებული ფენები, რომლებიც ნაპრალის ხაზის პარალელულია (ჩრდილო-

აღმოსავლეთი და სამხრეთ-დასავლეთის ორიენტაციის); და ჰორიზონტალური 

მიმართულებით გადანაცვლებული ფენების აუზები; ვულკანოგენების ნაპრალები და 

ხაზები (ჩრდილოეთი და ჩრდილო-დასავლეთის ორიენტაციის, რომელიც 

დაკავშირებულია ნაპრალების ფორმირების ჩვეულებრივ პროცესთან).ამგვარი 

სურათები კონცეპტუალურად ილუსტრირებულია სურათზე, საკვლევი ტერიტორიის 

გაყოლებაზე, რომელიც მდებარეობს შუალედურ ზონაში და სადაც შესაძლებელია 

ორივე სახის ერთეულების შეხვედრა. რეგიონში ჩრდილო-დასავლეთის და სამხრეთ-

აღმოსავლეთის მიმართულების სხეულები ძირითადად განვითარდა პალეოგენსა და 

ადრე და გვიან მიოცენს (28 დან 16 მილ. წლის წინ)შორის, ხოლო ჩრდილო-

აღმოსავლეთის და სამხრეთ-დასავლეთის მიმართულების სხეულები გვიან მიოცენსა 

და მეოთხეულ (11,6 მილ. წლის წინანდელიდან დღემდე) ხანას შორის. რეგიონში 

არსებობს ფილების შეჯახებამდე და შეჯახების შემდგომი პერიოდების მაგმატიზმის 

სამი ფაზა, რომლებსაც ადგილი ჰქონდათ ოლიგოცენ-მიოცენს, მიოცენ-პლიოცენსა და 

მეოთხეულ პერიოდებში.  

სურათი. ბლოკების დიაგრამა, რომლებიც ასახავენ კომპრესიულ და ძაბვით 

ნეოტექტონიკურ სტრუქტურებს, რომლებიც წარმოიშვა არაბეთისა და ევრაზიის 

ფილების ჩრდილო-სამხრეთის მიმართულების შერწყმის გამო, მითითებული 

მიახლოებითი ადგილმდებარეობით 

 

 

 

 

 

 

 

 

 

 



 

AF მეოთხეული ალუვიური გამოტანის კონუსი AV-არარატის სტრატოვულკანური 

კომპლექსი, DSF - მარჯვნივი ჰორიზონტალურად განლაგებული ნაპრალი, Kv - 

ყარგაფაზარის ვულკანები, SL - სევანის ტბა, SB ჰორიზონტალურად განლაგებული 

ნაპრალოვანი აუზი, SSF - მარცხნივი ჰორიზონტალურად განლაგებული ნაპრალი, Vc 

ვულკანური კონუსი, VL- ვანის ტბა. 

ჰიდროგეოლოგიური პირობები 

საპროექტო გზა ორ ადგილას კვეთს მდ. ჭერმისხევს, რომელიც წარმოადგენს მდ. 

ალაზნის მარჯვენა შენაკადს. მდ. ჭერმისხევი სათავეს იღებს გომბორის ქედის 

ჩრდილო-აღმოსავლეთ კალთაზე ,ზღვის დონიდან 1118 მ სიმაღლეზე. სიგრძე 35 კმ, 

აუზის ფართობი 154 კმ2. საზრდოობს თოვლის, წვიმისა და მიწისქვეშა წყლებით. 

წყალდიდობა იცის გაზაფხულზე, მდგრადი წყალმცირობა ზამთარში. მარჯვნიდან 

იერთებს მდ. ფაფრისხევსა და პატარავეთს. მდინარის ნაპირზე გაშენებულია 

სოფლები: ჭერემი, ველისციხე და ზეგაანი. მდინარე ალაზნის და მისი შენაკადების  

ხეობაში დიდი გავრცელებით სარგებლობენ ქვედა მეოთხეული ასაკის ქვიშა-

კენჭნარის ნალექები, რომლებიც ქმნიან მდინარე ალაზნის შენაკადების გამოტანის 

კონუსებს, ქმნიან მძლავრ წყალშემცვლელ ფენას. 

 

მდინარე ალაზნის არტეზიული ბასეინის სქემატური ჰიდროგეოლოგიური რუკა  

 

 

 

 

 

 

 

 

 

 

 

 

 

 

1. ძველმეოთხეული ასაკის ქვიშა-კენჭნარის წყალშემცვლელი დასტა. 

2. აკჩაგილ-აპშერონის ასაკის ქვიშა-კენჭნარის და კონგლომერატების ნალექების 

წყალშემცვლელი კომპლექსი. 

3. ზედა იურული და ცარცული ასკის ნალექების წყალშემცვლელი კომპლექსი. 

4. შუა იურული ასაკის წყალშემცვლელი კომპლექსი. 

5. წყალშემცვლელი ჰორიზონტების ქვების ოლქი.  

6. ფართობები სადაც განვითარებულია თიხები და თიხნარები. 

7. მიწისქვეშა წყლების მოძრაობის მიმართულება. 

8. დამარილებული ფართობები. 



 

9. დანაოჭებული ფართობები 

10. წყვეტილი დისლოკაციები. 

 

 

საპროექტო ტრასის განთავსების ზოლის მოკლე საინჟინრო-გეოლოგიური 

აღწერა:  

საპროექტო ტრასის აღწერა ჩატარდა შპს “აბსოლუტ სერვისის” ინჟინერ-გეოლოგების მიერ. 

გზა პირობითად დაყოფილია მონაკვეთებად და აღწერილია მკაფიოდ გამოკვეთილი 

გეოდინამიური პროცესები. პიკეტაჟი და მდებარეობები აღებულია საპროექტო ტრასის 

მიმართულებით. პკ 0+00 – პკ 41+00   გზის საწყისი მონაკვეთი განლაგებულია უშუალოდ 

მდინარე ჭერმისხევის ხეობის გასწვრივ და გადის მისი დონიდან 4-6 მ შუალედში. გზის 

დერეფნის ამგებ გრუნტს წარმოადგენს ხრეში კაჭარის ჩანართებით, დატკეპნილ 

მდგომარეობაში. აღნიშნულ მონაკვეთზე ძირითად პრობლემას წარმოადგენს მდინარის მიერ 

ფერდის ეროზია. მიმდებარე ფერდები ძირითადად აგებულია კონგლომერატებით. 

 

 

 

 

 

 

 

 

 

 

 

 

 

 

 

 

 

 

 



 

 

 

 

პკ 41+00 – პკ 52+60   გზა მოცემულ შუალედში სცილდება მდინარის ხეობას საშუალოდ 150-200 

მ მანძილით. დერეფნის ამგებ გრუნტებად გვევლინება: ხრეში კაჭარის ჩანართებით, თიხიანი 

ქვიშის შემავსებლით, ზოგიერთ მონაკვეთში მას ცვლის არგილიტისა და ქვიშაქვების 

მორიგეობა (ზედა იურული წყების). 

 

 

 

 

 

 

 

 

 

 

 

 

 

 

 

 

 

 

 

 

 

პკ 52+60 – პკ 154+00   გზა აღნიშნულ შუალედში კვლავ მიუყვება მდ. ჭერმისხევის ხეობას და 

ორ ადგილას კვეთს მას, სადაც გათვალისწინებულია სახიდე გადასასვლელების მოწყობა. 



 

აღნიშნული მონაკვეთის ამგებ ქანებად გვევლინება ხრეში, მეოთხეული ასაკის თიხოვანი 

გრუნტი და ქვ. პლიოცენის ასაკის კონტინენტური ნალექის ტიპის კონგლომერატები, ხოლო 

მდინარის კალაპოტის ლითოლოგია ამ შუალედში წარმოადგენს შემდეგს: ხრეში კაჭარის 

ჩანართებით და საშუალოდ გამოფიტული არგილიტებისა და თხელშრეებრივი ქვიშაქვების 

(ზედა იურული წყება) მორიგეობა;  

მონაკვეთი გამოირჩევა გახშირებული ღვარცოფებით ხანგრძლივი და ძლიერი წვიმების 

პერიოდში. ამ შუალედში შეიმჩნევა შემდეგი უარყოფითი პროცესები: 

პკ 56+88 – გზის მარცხენა მხარეს შეიმჩნევა მცირე მეწყრული კერა; 

პკ 57+61 – გზის მარცხნივ მცირე მეწყრული კერა; 

პკ 58+60 _ გზის მარცხენა მხარეს შეიმჩნევა ფერდის დანაპრალიანება; 

პკ 74+10 _ გზის მარჯვენა მხარეს მეწყრული კერა; 

პკ 107+40  მიმდებარედ გზის მარცხნივ შეინიშნება მცირე მეწყრული პროცესი; 

პკ 110+55 _ გზის მარცხენა მხარე ჭაობდება, გადმოსული წყალი იწვევს მარჯვენა მხრის 

ჩაშვავებას. საჭიროა შესაბამისი ღონისძიებების გატარება პროექტირებისას. 

 

 

 

 

 

 

 

 

 

 

 

 

 

 

 

 



 

 

 

პკ 154+00 – პკ 168+00   გზა აღნიშნულ მონაკვეთში მიუყვება მთის ფერდს, ძირითადად ვაკე 

მონაკვეთზე. დერეფნის ამგები გრუნტებია: ზედა მიოცენის ასაკის თიხები და ძლიერ 

გამოფიტული ქვიშაქვები (ზედა იურული წყება). აღნიშნულ მონაკვეთზე ფერდის 

დანაპრალიანებები და მეწყრული პროცესები არ შეინიშნება. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 



 

პკ 168+00 – პკ 200+00   გზა კვეთს უშუალოდ ტყიან მონაკვეთს, მიუყვება მთა ქარისწვერის (ზდ. 

1185მ ) აღმოსავლეთ კალთას და წარმოდგენილია მეტნაკლებად ტალღოვანი რელიეფით. ამგებ 

გრუნტს წარმოადგენს მეოთხეული თიხნარი და ქვ. პლიოცენის ასაკის კონტინენტური 

ნალექის ტიპის კონგლომერატი. აღნიშნულ მონაკვეთზე პკ 192-დან პკ 195+00 შუალედში 

მონაკვეთი არახელსაყრელი პირობების გამო წვიმის პერიოდში ხშირად ჭაობდება. 

პკ 192+00 გზის მარჯვენა მხარეს გვხვდება გაშიშვლებები,სადაც ცხადად ჩანს კლდოვანი 

მასივი (ქვიშაქვები, ზოგან გათიხებული). კლდოვან მასივს ზემოდან აკრავს ნაყოფიერი ფენა 

საშ. 30 სმ სისქით. მარჯვენა მხრიდან ამავე მონაკვეთში ფიქსირდება მშრალი ხევი. 

გაშიშვლებები წყდება პკ 201+50-ზე. 

პკ 192+60 _ ფიქსირდება მშრალი ხევი; 

პკ 193+80 – არსებული მშრალო ხევი, კლდოვანი ქანები გაშიშვლებების მიხედვით დაახლ. 1.5 

მ სიღრმეზე. 

პკ 198+00 _ კლდოვანი მასივი იკარგება თიხოვანი გრუნტის ქვეშ დაახლ. 0.85 მ სიღრმეზე. 

ალაგ-ალაგ შეინიშნება გაშიშვლებები არსებული გზის ზედაპირზე (გათიხებული ქვიშაქვები). 

 

 

 

 

 

 

 

 

 

 

 

 

 

 

 

 

 

 

 



 

პკ 200+00 – პკ 269+40   გზა მიუყვება ტყიან ზოლს და ინაცვლებს მთა მალქორისწვერის ( ზდ. 

1244მ )  აღმოსავლეთ კალთაზე, ძლიერ ტალღოვან რელიეფზე. დერეფნის ამგებ გრუნტად 

ძირითადად გვევლინება მეოთხეული თიხნარები და ზედა იურული წყების ქვიშაქვები. 

მონაკვეთზე მრავლადაა მშრალი ხევები, რომლებიც ძლიერი წვიმების პერიოდში 

ღვარცოფების სიხშირით ხასიათდებიან. 

პკ 201+50 და პკ 202+50 _ გზას კვეთს მშრალი ხევები; 

პკ 202+50 _ იწყება გზის ძლიერ დაზიანებული მონაკვეთი, რომელიც გრძელდება დაახლ. 3-4 

კმ მანძილზე. 

პკ 205+60 _ იწყება გაშიშვლებები, ფერდობებზე გზის ორივე მხარეს ჩანს ქვიშაქვები; 

პკ 214+00 _ მთავრდება ქვიშაქვების გაშიშვლება და იწყება კონგლომერატების წყება,რომელიც 

მორიგეობს გათიხებულ ქვიშაქვებთან. 

პკ 240+80 _ მარჯვნივ გვხვდება მშრალი ხევი, ჩანს გაშიშვლებული კონგლომერატი; 

პკ 241+50 _ გზიდან მარცხნივ წყლის დინების გამო ჩახრამულია ფერდი; 

პკ 252+00 _ გზის მარჯვნიდან ჩამომავალი ხევი იწვევს ფერდის ეროზიას; 

პკ 253+60 _ გზაზე წყლის დინება იწვევს ფერდის ჩახრამვას.      

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

პკ 269+00 – გზის დასასრულამდე გზის ბოლო მონაკვეთი გადის სოფ. კაკაბეთის დასახლებულ 

ტერიტორიაზე და უერთდება ადგილობრივ გზას. აღნიშნულ მონაკვეთზე უარყოფითი 

გეოლოგიური პროცესები არ ფიქსირდება.. 

 

 

 

 

 

 

 

 

 

 

 

 

 

 

 

 

 

 

 



 

საინჟინრო-გეოლოგიური პირობები 
საქართველოს ტერიტორიის  საინჟინრო-გეოლოგიური დარაიონების მიხედვით ტერიტორია 

მიეკუთვნება დიდი კავკასიონის მაღალმთიანი  ნაოჭა სისტემის სამხრეთ  ფერდობის ოლქის , 

ზედა იურულ, ცარცული  და ნაწილობრივ  პალეოგენური ასაკის ნახევრად და კლდოვან  

ფლიშური ნალექების  რაიონს. მეოთხეული ასაკის ნალექების წარმოდგენილია ალუვიურ და 

პროლოვიური ნალექებით სიმძლავრით 30-80 მეტრი. 

საკვლევ ტერიტორიაზე გაიბურღა 94  ჭაბურღილი (მათი ჭრილები მოცემულია დანართის 

სახით) აღებულია კერნები ქანების ფიზიკურ-მექანიკური  თვისების  განსაზღვრისთვის  

(ქანების ფიზიკურ-მექანიკური თვისებები მოცემულია დანართის სახით). 

საკვლევ ტერიტორიაზე გამოიყო რვა საინჟინრო-გეოლოგიური ელემენტი (სგე). 

სგე-1 - ნაყარი (ხრეში); 

სგე-2 - ხრეში კაჭარის ჩანართებით,ქვიშის შემავსებლით; 

სგე-3 - არგილიტებისა და თხელშრეებრივი ქვიშაქვების მორიგეობა; 

სგე-4 - ხრეში კაჭარის ჩანართებით,თიხნარიანი ქვიშის შემავსებლით,ტენიანი; 

სგე-5 - თიხნარი კენჭების ჩანართებით; 

სგე-6 - ღორღნარი ლოდების ჩანართებით,ქვიშიანი თიხის შემავსებლით,ტენიანი; 

სგე-7 - ქვიშაქვა საშუალო და თხელშრეებრივი,ძლიერ ნაპრალოვანი,გამოფიტული; 

სგე-8 - კონგლომერატები. 

 

 

 

დასკვნები და რეკომენდაციები 

ზემოთ აღნიშნულიდან შეიძლება გაკეთდეს შემდეგი დასკვნები და რეკომენდაციები : 

 საპროქტო ტერიტორია მიეკუთვნება II კატეგორიას (საშუალო სირთულის); 

 A  სეისმურობის  უგანზომილები კოეფიციენტი შეადგენს 0.24 

 ბალი (MSK-64 სკალა)- 9 

 საკვლევ ტერიტორიაზე  საშიში  გეოლოგიური პროცესები არ ფიქსირდება  

 გამოყოფილია რვა საინჟინრო-გეოლოგიური ელემენტი. 

 ჭაბურღილებში მიწისქვეშა წყლების დონე მერყეობს 0,1 – 1,5 მ-მდე. 

 აღებულ წყალს ჩაუტარდა ქიმიური ანალიზი,რომელის შედეგებიც წარმოდგენილია  

 დანართის სახით. 

 










































































































